ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	1. ՀՀ ֆինանսների նախարարություն

	25.02.2022թ.

	
	N 01/8-4/3032-2022

	Ձեր 11.02.2022թ-ի N ՄՆ//3338-2022 գրությամբ ներկայացված՝ «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություն ու լրացում կատարելու, ինչպես նաև գնման պայմանագրում փոփոխություններ կատարելու թույլտվություն տալու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք.
Նախագծով առաջարկվում է ՀՀ 2022 թվականի պետական բյուջեի «1098. Բնակարանային ապահովում» ծրագրի «21001. Բնակարանային շինարարություն» միջոցառման շրջանակներում իրականացվող Սպիտակ քաղաքում նոր բնակելի շենքի կառուցման աշխատանքների համար նախատեսված 311,875.6 հազար դրամ գումարից 163,568.6 հազար դրամ վերաբաշխել նույն միջոցառման Ապարան քաղաքի Բաղրամյան 43 հասցեում գտնվող վթարային շենքի փոխարեն նոր բնակելի շենքի կառուցման ավարտական աշխատանքներին: 
Այդ կապակցությամբ հայտնում ենք հետևյալը.
Բաղրամյան 43 հասցեում գտնվող վթարային շենքի փոխարեն նոր բնակելի շենքի կառուցման համար ՀՀ 2021 թվականի պետական բյուջեով նախատեսված 398,184.0 հազար դրամից 161,954.6 հազար դրամը չի իրացվել և վերադարձվել է ՀՀ 2021թ-ի պետական բյուջե: Համաձայն Նախագծին կից տեղեկանքների, նշված վերաբաշխումը պայմանավորված է եղել մատակարար կազմակերպության՝ «Վեոլիա Ջուր» ՓԲ ընկերության կողմից նախկինում տրամադրված տեխնիկական պայմանների փոփոխությամբ, որի հետևանքով ամբողջությամբ վերանայվել են արտաքին ինժեներական ենթակառուցվածքների կառուցման նախագծերը և մշակվել են նոր նախագծանախահաշվային փաստաթղթեր: Հետևաբար անհրաժեշտ է Նախագծին կից ներկայացնել նոր նախագծանախահաշվային փաստաթղթեր փորձագիտական դրական եզրակացությունը:

	Ընդունվել է։
Բաղրամյան 43 հասցեում գտնվող վթարային շենքի փոխարեն նոր  բնակելի շենքի կառուցման նոր նախագծանախահաշվային փաստաթղթերի քաղաքաշինական պարզ փորձաքննության դրական եզրակացությունը կցվում է։


	Բացի այդ, Նախագծին կից ներկայացված օբյեկտի կառուցման մնացորդային աշխատանքների ցանկում ընդգրկված են նաև տանիքի, հատակների, հարդարման, բացվածքների, աստիճանավանդակների, ջեռուցման և օդափոխության համակարգերի, ներքին լուսավորության, գազատարի ներքին տեղամասի, ուժային սարքավորումների աշխատանքներ: Նկատի ունենալով, որ նշված աշխատանքները պայմանավորված չեն վերը նշված տեխնիկական պայմանների փոփոխությամբ և հաշվի առնելով, որ ՀՀ պետական բյուջեի արդյունավետ կատարման գործում առանցքային նշանակություն ունի բյուջետային գործընթացների շրջանակներում աշխատանքների համար անհրաժեշտ միջոցների ճիշտ, հասցեական պլանավորումն ու արդյունավետ օգտագործումը, ուստի անհասկանալի է, թե ինչուˆ դրանք չեն իրականացվել ՀՀ 2021թ-ի պետական բյուջեով նախատեսված միջոցների հաշվին: 

	Ընդունվել է ի գիտություն։
Նախագծին կից ներկայացված օբյեկտի կառուցման մնացորդային աշխատանքների ցանկում ընդգրկված աշխատանքներից որոշները ընդամենը պայմանագրով նախատեսված մնացորդային ծավալներ են, որոնք համապատասխան փոփոխությամբ նախատեսվում է նվազեցնել, մի քանիսը փաստացի կատարվել են մինչև 2021 թվականի ավարտը, սակայն մինչ այդ չեն ներկայացվել կատարողական փաստաթղթերով, իսկ մի քանիսը չեն իրականացվել ՀՀ 2021 թվականի պետական բյուջեով նախատեսված միջոցների հաշվին, քանի որ «Վեոլիա Ջուր» ՓԲ ընկերության կողմից նախկինում տրամադրված տեխնիկական պայմանների փոփոխության անհրաժեշտությամբ պայմանավորված՝ հնարավոր չի եղել իրականացնել արտաքին կոյուղագիծը, ինչի արդյունքում էլ հնարավոր չէր մինչև 2021 թվականի վերջ ավարտին հասցնել օբյեկտի շինարարական աշխատանքներն ամբողջությամբ: Նշված հանգամանքով պայմանավորված՝ ավարտին չեն հասցվել նաև ներքին վերջնահարդարման աշխատանքները (որոշ տեղամասերի ներկարարական աշխատանքներ, հատակների ծածկույթ և այլն), քանի որ շենքը չշահագործելու պարագայում դրանք կվնասվեին և կդառնային ոչ պիտանի հետագա շահագործման համար:

	Ինչ վերաբերում է Նախագծին, ապա՝
1) Հստակեցման անհրաժեշտություն ունի Նախագծի 2-րդ կետի 2-րդ ենթակետում նշված՝ պայմանագրում կատարվելիք փոփոխության բովանդակությունը: Մասնավորապես, եթե այն վերաբերում է ՀՀ կառավարության 04.05.2017թ. N 526-Ն որոշմամբ հաստատված կարգի 56-րդ կետի 3-րդ ենթակետով նախատեսված՝ պայմանագրով նախատեսված աշխատանքների փոխարինմանը այլ բնութագրեր ունեցող աշխատանքներով, որոնք միասին գումարային արտահայտությամբ գերազանցում են պայմանագրի գնի տասնհինգ տոկոսը, ապա անհրաժեշտ է հիշյալ պայմանը ներառել Նախագծում, ինչպե նաև նշել, թե պայմանագրի գնի քանի տոկոսի չափով է նախատեսվում կատարել փոփոխություն (համադրում):
	Ընդունվել է։
Նախագծի 2-րդ կետը խմբագրվել է։ Միաժամանակ, նախագծի 2-րդ կետը և N 3 և 4 հավելվածները լրամշակվել են։
  

	2) Նախագծի 2-րդ կետում նշվում է, որ անհրաժեշտ է փոփոխություն կատարել պայմանագրի N 1 հավելվածով սահմանված տեխնիկական բնութագիր-գնման ժամանակացույցում, մինչդեռ «Բաղրամյանշին» ԲԲԸ-ի հետ 30.04.2020թ. կնքված N ՀՀ ՔԿ-ԲՄԱՇՁԲ-20/1 պայմանագրի հավելված 1-ը վերաբերում է աշխատանքների ծավալաթերթ-նախահաշվին:
3) Առաջարկում ենք Նախագծի N N 3 և 4 հավելվածների արդյունքային չափորոշիչներում ճշգրտել  շահառուների շրջանակը: 
	






	2. ՀՀ քաղաքաշինության կոմիտե


	15.02.2022թ.

	
	N 01/16.1/1355-2022

	 ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություն ու լրացում կատարելու, ինչպես նաև գնման պայմանագրում փոփոխություններ կատարելու թույլտվություն տալու մասին Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի։     
	 Ընդունվել է գիտություն։


	3. ՀՀ վարչապետի աշխատակազմի իրավաբանական վարչության եզրակացություն
	30.05.2022թ․

	
	02/16.16/17962-2022

	Նախագծով նախատեսվում է թույլատրել քաղաքաշինության կոմիտեին   «Բաղրամյանշին» ՓԲԸ-ի հետ 30.04.2020թ. կնքված N  ՀՀ ՔԿ-ԲՄԱՇՁԲ-20/1 գնման պայմանագրի ժամկետը երկարաձգել մինչև 2022 թվականի օգոստոսի 30-ը, մինչդեռ նախագծի հիմնավորումներից պարզ չէ, թե տվյալ պայմանագրի գործողության ժամկետը արդեն ավարտվել է, թե ոչ: Ավարտված լինելու պարագայում դրանում փոփոխություն կատարելու առաջարկությունը խնդրահարույց է՝ նկատի ունենալով  ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետի կարգավորումները:

	Նախագծի վերաբերյալ ՀՀ վարչապետի աշխատակազմի իրավաբանական վարչության եզրակացության կապակցությամբ հայտնում եմ, որ «Բաղրամյանշին» ՓԲ ընկերության հետ 2020 թվականի ապրիլի 30-ին կնքված NՀՀ ՔԿ-ԲՄԱՇՁԲ-20/1 պետական գնման պայմանագրի գործողության ժամկետը համաձայն պայմանագրի 8.1 կետի՝ սահմանված է միչև կողմերի պայմանագրով ստանձնված պարտավորությունների  ողջ ծավալով կատարումը:
[bookmark: _GoBack]Տեղեկացնում եմ նաև, որ վերաբաշխման հարցը քննարկվել է ՀՀ վարչապետի աշխատակազմի ղեկավար Արայիկ Հարությունյանի մոտ 2022 թվականի հունիսի 1-ին կայացած խորհրդակցության ժամանակ և ստացել դրական դիրքորոշում (Արձանագրություն N ՂԱ/32-2022, կետ 2.7):



